
Was muss e im Notfall mache?

Bleiwe Se ruhig un wele Se de Notruf 112. 
Schweze Se mit de Notrufzentral un vergesse  
Se d‘5 W-Froge net: 

1. Wo isch‘s passiert?

E gnaue Ortsogab (Ort, Stroß, Hausnummer 
un so weider) erspart unnediche Sucherei un 
de Rettungsdienscht, d’Feierwehr un d’Polizei 
kenne schnell komme. 

2. Was isch passiert?

Net viel drum rum schweze: Beschreiwe Se 
de Notfall kurz un prägnant. Do draus kann 
d’Notrufzentrale d’Notwendigkeit für weidere 
Maßnahme ableide.

3. Wie viel Verletzte?

D‘Ozahl von de Verletzde isch fer d’Organisation 
von de Rettungsmittel scho wichdig.

4. Welche Ard von Verletzunge?

Weise Se uf lewensbedrohliche Verletzunge 
bsonners druf no, damit unner Umstend en 
Notarzt mitgschickt wird.

5. Warde Se uf Rückfrage!

Lege Se net glei widder uf. D’Notrufzentral will 
von Ihne  unner Umstend noch weidere Oin-
zelheide wisse.

Weiterführende Links:
www.112.eu

www.eena.org
www.112foundation.eu

www.notfall-telefax112.de
www.agenda112.eu

Oi Europa – oi Nummer

Oi Europa – oi Nummer

D‘hohe Mobilität für de Bürger von Europa 
zeigt, wie wichdig d’europaweit oiheitliche Not-
rufnummer 112 isch. Die kann nämlich iwweral 
vom Mobiltelefon (Hendi) odder vom Feschd-
netz aus gwehlt werre, ohne dass ma vorwehle 
muss. 

Euronotruf: Scho seit iwwer 20 Johr 

Scho 1991 hen d’EU-Mitgliedsstaade zsamme 
d’Eiführung von de 112 als europaweite Not-
rufnummer bschlosse. Was scho vor iwwer 20 
Johr ogfange hat, hat sich zu‘re europäische 
Erfolgsgschicht gmausert. Statt meh als 40 un-
nerschiedliche nationale Notrufnummere sinn 
in de EU heit d’Notrufzentrale iwwer oi oinzige 
gmeinsame Nummer erreichbar: 112.

Awwer bloß 17% von de Mensche in Deitsch-
land wisse iwwerhabt, dass se d‘112 europa-
weit wehle kenne. In de EU sinns immerhin 
27%.

De Dag vom Notruf 11.2.

Dass meh Leid d’Notrufnummer 112 kenne, 
isch uf d’Initiative vom Europäische Parlament 
de jährliche Euronotruf-Dag am 11.2. ins Lewe 
grufe wore.

De Euronotruf 112.... 
 
 dud europaweit gelde

 isch vorwahlfrei

 koschd nix
 
 wird im Funk- unn Feschdnetz mit Vor- 
 rang behandelt

 verbindet Se mit de örtlich zuschtändi- 
 ge Notrufzentrale von Rettungs- 
 dienscht, Feierwehr odder Polizei

 wird in viele Länder in mehrere Sproche  
 bedient

 funktioniert en jedem Mobilfunknetz,  
 also aa, wenn des Netz von Ihne do, wo  
 Se grad sinn, eigentlich net verfügbar  
 isch

 funktioniert bei de meischde Mobiltele- 
 fone (Hendis) a ohne, dass ma 
 d’Taschdesperre uffhebt. Manchmol  
 muss ma’s awwer e bissl annerschd  
 mache wie beim normale Telefonat.

Horch emol – en Tipp:
  
 De Euronotruf 112 kenne Se iwwers  
 Mobiltelefon (Hendi) a in viele Staate  
 außerhalb von Europa benutze. Do  
 misse Se sich halt fer Ihr Reiseland iw- 
 wer d‘aktuelle Bedingunge informiere.

In welle Länder gilt d‘112?

 In allene 28 EU-Staate

Un in weidere Staate, wie zum Beischpiel:

 Andorra  Norwegen
 Färöer-Inseln  San Marino
 Island   Schweiz
 Liechtenstein  Türkei
 Monaco  Vatikan

 

Meh als 500 Millione Mensche in Europa 
kenne mit de oiheitliche Notrufnummer 112 
d’Notdienschde erreiche. Mit de 112 hat Euro-
pa e gmeinsames Symbol für d’Hilf in alle Not-
fäll.

